
L'ARBUL DAI BOMBONS

Commmedia

In un atto

Di  Luciano Rocco

Personaggi :

MARIANNA

CARMELA

NORINA

MASSIMO

SERGIO

CENCIO

MONUMENTO

La scena semplice e vuota.Un telo di fondo verrà illuminato, secondo necessità, da dietro.Una pedana lunga come il pannello del fondale, praticabile:una specie di corridoio dove si svolgeranno i simbolismi.

SCENA PRIMA

(il sipario si apre con scena buia. Si accendono le luci del fondale ed entra correndo Marianna. Si ferma al centro della scena. Contemporaneamente sulla destra della pedana appaiono due figure femminili e sulla sinistra due figure maschili: sono rispettivamente Carmela e Norina, Massimo e Sergio. In questa come in tutte le scene simboliche si vedranno le ombre dei personaggi, essendo i medesimi illuminati da dietro)

MARIANNA
- (forte, quasi gridato) No! Il mont al è mascli, ma la tiere e je femine. O stin vivint la nestre vite su la tiere.

MASSIMO
- (forte, quasi gridato) La femine e je une machine par fâ fruts.

SERGIO
- Un strument pal jet!

MASSIMO
- (c.s.) Bisugne che no pensi!

SERGIO
- (c.s.) Se pense e sorepense, a nassin disgraciis!

CARMELA
- (c.s.) Lavâ, sopressâ, strussiâ, di un scûr a chel altri!

NORINA
- (c.s.) E di sere a buinore!

CARMELA
- (c.s.) Dî di sì, se al à voie!

NORINA
- (c.s.) Cuant che al ven a cjase strac, al à di cjatâ dut pront!

CARMELA
- (c.s.) Par che i passi la rabie!

NORINA
- (c.s.) Tal indoman al à di tornâ a lavorâ!

MARIANNA
- (c.s.) Vualtris no sês feminis, o sês pioris! Ancje jo o lavori dut il dì! Ancje jo o soi strache a la fin da la zornade! Se jo o ai voie o vin di fâ l'amor. O comandìn ducj i doi sot de cuvierte! E ancje parsore!

MASSIMO
- (c.s.) Mai e po mai protestâ, parcè che al è l'òm che al puarte a cjase i bêçs!

NORINA
- (c.s.) Sparagnâ, tignîlu net!

CARMELA
- (c.s.) Che al fasi biele figure!

SERGIO
- (c.s.) Mantignîsi san, parcè che al à di jessi simpri fuart!

MASSIMO
- (c.s.) Parcè  che al à di difindi la femine!

MARIANNA
- (c.s.) Dai altris oms che a  son compagns di lui: vilans,prepotents, sporcacjons!

CARMELA
- (c.s.) Lis feminis a son nassudis par volêur ben ai oms!

NORINA
- (c.s.) Par ubidîur ai oms!

MASSIMO
- (c.s.) Tignî il fûc impiât inte stue!

CARMELA
- (c.s.) La cjase cjalde di invier!

NORINA
- (c.s.) Frescje di istât!

MARIANNA
- (c.s.) Dutis robis che lis feminis a  fasin di simpri! Dutis robis che ancje l'om al à di fâ!

SERGIO
- (c.s.) Il mont al è stât fat dai oms!

CARMELA
- (c.s.) Cussì al è simpri stât!

MASSIMO
- (c.s.) Lis feminis a an di stâur daûr ai fîs dai oms!

NORINA
- (c.s.) Cussì simpri  al sarà! (a destra e a sinistra, escono i quattro personaggi)

MARIANNA
- (sola) I fîs no son dai oms! Ju fasín nô! A dîle sclete a son plui nestris che lôr! Anzit, la mari e je sigure, il pari no si sa! E se al mont lis robis a van di traviers, bisugne dreçâlis! No si à di bevi cafè mareôs se ti plâs dolç! (esce a sinistra. Rientrerà a tempo, con due ceste di biancheria da lavare e le porterà fuori a destra. Poi prenderà il "lavadôr" e porterà anche quello fuori a destra)
SCENA SECONDA

(da destra entra Monumento vestito da filosofo antico, spingendo un piedistallo sul quale andrà a sistemarsi)

MONUMENTO:- Nol è just! Un come me al dovarès jessi tignût al cuviert, riparât da lis intemperiis..... e dai colomps, pardiane! Sot sere mi tocje lavâmi. Chi denant o rivi, ma su la schene, ce vitis. (sale sul piedistallo. Recitando)  Eurinome dal caos uscì, dea universale, sola! La divina colomba, vagante in ampi spazi, danzò con ritmi selvaggi e Ofion Borea, acceso di desiderio, con lei s'accoppiò e nacque l'Universo. Il vento infatti fecondava, accarezzandole, donne e cavalle. Ma Ofion s'irritò. Eurinome lo scalciò sui denti e lo relegò in buie caverne sotterranee.

MARIANNA
- (che sta passando) Ce âstu che tu bruntulis, che tu  tontonis!

MONUMENTO- O vevi tal cjâf une robe sucedude  za fa cualchi milion di agns !Une vore di timp indaûr!

MARIANNA
- Jo no sai, o ai studiât pôc, jo ancje o volevi, ma culì a an simpri pensât che la femine nol coventave mandâle a scuele!

MONUMENTO- Sbaliât!

MARIANNA
- Mancumâl! Ma disimi, di ce fevelavistu di bessôl?

MONUMENTO- Che il mont al è scomençât di une femine!

MARIANNA
- Alore comandavie la femine?

MONUMENTO- Forsit propit par chest l'om nol à volût lassâle comandâ e dopo cualchi altri milion di agns lis robis a son cambiadis. Forsit cun reson!

MARIANNA
- Si pues fevelâ dome che cuntun om, in chest paîs, e tu sês tu, parcè che tu sês fat di marmul e no tu âs çurviel tal cjâf! Cumò cambistu lis cjartis in taule?

MONUMENTO- No! No! No inrabiâsi! O dîs che nancje come che a lavin lis robis in chê volte e jere une robe juste! La justizie e stâ tal mieç. Al è passât une vore di timp e dut al è rivoltât!

MARIANNA
- Jo o volarès fâi capî a la nestre int che il mont al cambie. Aial di passâ un altri milion di agns o sêstu tu che tu cambis idee?

MONUMENTO- Jo no cambi idee, Marianna, no podarès fâlu! Tu âs dit ancje tu che o soi fât di marmul. O cîr di dî la robe juste e di dâti cualchi consei! O pues fâlu dome parcè che tu mi crodis, chei altris no vuelin conseis di une statue di marmul!

MARIANNA
- O sai ancje jo che mi crodaressin mate se a savessin che o  feveli cuntun come te che tu âs la muse di marmul, ma a'nd  è tancj in chest paîs che a an la muse rote! Cumò ti lassi parcè che o ai une vore di robis di fâ!

MONUMENTO- Spiete! Spiete, che mi môf ancje jo! (si sgranchisce) A stâ fers si  indurissisi!

MARIANNA
- Tu âs di vê la culate dure come claps!.... Oh! Scuse, nol podarès jessi diviers! (va verso destra, prende un vaso con un arbusto e lo pone accanto al piedistallo) Cumò o voi, o ai une montagne di robe di lavâ!

MONUMENTO- Ce ise chê plante che tu puartis fûr di cjase a buinore e dentri sot sere?

MARIANNA
- (guardando amorevolmente la piantina nel vaso) L'arbul dai bombons! Gno nono al diseve che cuant che a nassin i bombons su cheste plante, lis robis a laran ben!!

MONUMENTO- Dut il dì tu le tegnis culì e jo le cjali, ma vie pe gnot?

MARIANNA
- Le met sot dal seglâr, tal umit e cres une vore a la svelte. (esce)

MONUMENTO- (scendendo dal piedistallo)Cetante veretât in bocje dal nono, Marianna. (guarda la pianta, sospira) Bombons di un vencjâr. Va là, Marianna, sperìn che a nassin, ma jo che lu ten di voli ogni dì, no ai viodût a picâ nancje un butul. (esce)

SCENA TERZA

(entra Norina: è una ragazza giovane, tipico prodotto campagnolo, sempliciotta ed ingenua. Ha con se la cesta della biancheria da lavare, il "lavadôr" -si tratta di una tavola con inginocchiatoio costruita in modo da poter essere appoggiata sul terreno vicino ad un corso d'acqua, per lavare i panni)

NORINA
- (chiamando verso destra) Carmela! Carmela! E alore! Âstu voie di fâ alc, vuê?

CARMELA
- (di dentro) O ven! O ven!

NORINA
- (c.s. Appoggia la cesta della biancheria al centro della scena e va a portare il "lavadôr" fuori a destra) Dismoviti! Se tu rivis tart ti cjolin il puest e ti tocje lavâ inte cragne di chei altris.

SCENA QUARTA

(entra Carmela. E' una copia di Norina, ma più robusta, più scaltra e smaliziata. Non bellissima, ma piacente. Anche lei con il "lavadôr" ed il cesto dei panni da lavare)

CARMELA
- (raggiungendo l'amica) Ben! Sêstu in calôr? Ce isal chest sbuliament vuê di buinore? 


NORINA
- No vevi plui voie di sintî mê mari a tontonâ. Ogni dì, di prime matine, a'ndi ven fûr une di gnove!

CARMELA
- Ben! Tu sês furtunade: a cjase mê o sint simpri chê! No sai cetancj agns che a son che o sint mê mari, ogni matine, che e dîs, biel che e cjale pal barcon "ancje vuê mi tocje tirâ flât" e gno pari, intant che al si imbotone i bregons  lant te cusine, al dîs " Respira, femine, respira che al coste pôc"!

NORINA
- Nol sarà biel sintî a dî simpri la stesse robe, ma nancje jevâ e no savê di indulâ che ti rivin i improperis! A cjase mê, ogni matine, i viei a bruntulin: gno pari nol cjate mai lis robis a puest, al berle;  mê mari, rugnant jes puarte!

CARMELA
- Gno pari, invecit, al è simpri sore di dut, che al controle. I bêçs, lis spesis. Ancje a noaltris fîs nus tocje lâ fûr tal curtîl di buinore par respirâ. "L'aiar al coste pôc "- al dîs  al è san e nol covente clamât il miedi, che al coste, al coste"!

NORINA
- A deventin vecjos!

CARMELA
- E barbôs! E a nô  nus tocje di sopuartâju!

NORINA
- (indicando dietro di lei) Parcè no si fâsie viodi ancjemò, vuê?

CARMELA
-E rive! E rive! Tu sâs che la prime robe che e fâs di buinore al è l'ort! Cuatri altanis, ma tignudis ben: lis fâs rindi!

NORINA
- No an nuie altri di meti sot dai dincj, dome verzis, brocui, lidric!

CARMELA
- Cuant che a copin il purcit a fasin fieste par doi dîs, daspò ur tocje sparagnâlu, parcè che al à di durâ dut l'an!

NORINA
- A mangjin muset cence pitinìç, parcè che no an bêçs par comprânt!

CARMELA
- E podeve maridâsi cun Schincariol, che al veve bêçs. E varès fate une vite di siore!

NORINA
- Veretât!

CARMELA
- No sai propit parcè che e je lade a maridâsi cun Cencio!

NORINA
- No sai!

CARMELA
- Nol jere nancje biel!

NORINA
- No sai!

CARMELA
- Un mieç sbandât, se o volìn!

NORINA
- No sai!

CARMELA
- Alc di pôc clâr, se o volìn!

NORINA
- No sai!

CARMELA
- Ma no tu sâs propit nuie, alore!

SCENA QUINTA
(entra in scena Marianna. Donna splendida, bellezza sana e vigorosa)

MARIANNA
- (alle due) Bon dì, frutatis! O sin di buinore, vuê!

NORINA
- (a Marianna) Sêstu cence lavadôr?

MARIANNA
- Lu  ai puartât adore, par cjapâmi il puest. E vô, vêso aromai lavât dut: bleons, peçots, la int da la borgade?

CARMELA
- Ce vûstu dì, che nô o taìn tabars?

MARIANNA
- No sai come che ju clamais voaltris, ma par solit sore il lavadôr!

NORINA
- Sul lavadôr si lave, Marianna!

CARMELA
- E po la  aghe, corint, e puarte vie dute la cragne.

MARIANNA
- Chê de robe e chê de lenghe!

CENCIO
- (di dentro) Marianna! Marianna!

MARIANNA
- (senza nemmeno voltarsi) Ce ti mancjal?

CENCIO
- (di dentro) Indulà sono i pantaloni?

MARIANNA
- (senza voltarsi) Intal jet cuant che a duarmin, purcjinel! Cjaliti ator! (a Carmela e Norina) Ogni tant al volarès fevelâ in lenghe, ma a mi no mi plâs!

NORINA
- Lavorant in fabriche, i tocjarà!

CARMELA
- Al è un mestri, sorestant!

MARIANNA
- Nol mi fâs impression!

SCENA SESTA
(appare Cencio, in mutande. Fisicamente non deve essere molto robusto ed aitante, in evidente contrasto con la giunonicità di Marianna)

CENCIO
- (a Marianna) Marianna! Gjude porco, al è tart! Indulà sono lis barghessis?

MARIANNA
- (a Carmela e Norina) Vêso sintût come che al cambie lengaç a colp? (a Cencio) Covente alçâsi mieze ore prime, cussì no si rive tart a vore! I bregons ju ai netâts e picjâts tal curtîl a cjapâ une vôre di aiar parcè che a jerin puçolents!

CENCIO
- Mi tocje lâ intal curtîl, o soi discolç, o ai frêt!

MARIANNA
- Ben! Si rinfrescjin i sintiments, no ti fâs mâl!

CENCIO
- (rientra brontolando)

NORINA
- (a Marianna) Se o rispuint cussì a gno pari o a gno fradi, mi cjapi un scapelot o une pidade tal tafanari!

MARIANNA
- ( a Norina) E parcè stâstu a cjapâlu?

CARMELA
- (a Marianna) No si pues mighe tornâur lis pachis ai oms!

MARIANNA
- Parcè no! Jo no mi fâs incantesemâ, ninine!

NORINA
- Bisugne puartâur rispiet!

CARMELA
- Un pocje di sudizion!

MARIANNA
- Jo no ai sudizion! E il rispiet lu puarti a cui che mal puarte a mi!

NORINA
- Ah! Sì? Tu sês furtunade!

SCENA SETTIMA
(rientra Cencio. E' vestito per andare al lavoro)

CENCIO
- Marianna, o voi!

MARIANNA
- (andando verso di lui) Âstu viodût che movint il cûl tu âs cjatât i bregons? Ben, brâf! (gli dà un bacio) Cor, cor a vore senò tu rivis tardîf!

CENCIO
- (esce a destra)

MARIANNA
- (a Cencio che sta uscendo) E cheste sere a cjase a la  svelte! No sta a fermâti in ostarie! (a Carmela e Norina) E cumò anìn a distrigâ! O ai ungrum di robe di sopressâ!

NORINA
- (raccogliendo il cesto della biancheria) Tu âs simpri  une vore di ce fâ, Marianna!

MARIANNA
- No je mai finide e po se tu ti fermis tu deventis viele dirocade prime dal timp!

CARMELA
- (a Norina, raccogliendo "lavadôr" e cesto) Anìn! (a Marianna) Vegnistu ancje tu?

MARIANNA
- (andando a prendere le sue ceste) Jo o ai bielzà lavât, frute! Cumò o voi a slargjâ i bleons tal soreli parcè che a misdì dut al à di jessi suiât! (esce a destra)

NORINA
- E je une mostre di femine, come che a disin, ma e sgobe come une musse!

CARMELA
- No dîs! Ma il masse al va parsore!

NORINA
- Bisugne che ancje jo o  fasi a la svelte, senò a cjase a berlin! (raccoglie la cesta)

CARMELA
- Il soreli al mangje lis oris! (avviandosi)

SCENA  OTTAVA
(entra Sergio, giovane contadino)

SERGIO
- Oh! Bielecis! Ce fasêso culì?

NORINA
- Jo o soi furtunade! O ai cjatât chel che mi puarte il zei e ancje il lavadôr!

CARMELA
- Cjale mo, Sergio, tu fasis un viaç e doi servizis! Puarte ancje il gno!

SERGIO
- Par cui mi vêso cjapât?

NORINA
- Par un cavalîr!

SERGIO
- Chescj a son lavôrs di femine!

SCENA NONA
(rientra Marianna con le sue ceste stracolme)

MARIANNA
- Frutis, us lassi il puest e la aghe libare!

SERGIO
- (a Marianna) Vegnistu a balâ, sabide?

MARIANNA
- (a Sergio) Se o finìs a la svelte, tu mi viodarâs!

SCENA DECIMA
(entra Massimo, bellimbusto del paese)

MASSIMO
-O soi chi! Se o volês prenotâsi par sabide, frutis, o soi chi!

MARIANNA
- Al è rivât il cotolâr!

MASSIMO
- Il voli al vûl la sô part! (a Marianna) Marianna, tu sês simpri un grant spetacul! Viodude denant, par daûr, cu le ceste, cence la ceste!

MARIANNA
- A cjalâ no si fâs pecjât! E cumò, basoâl, che tu i âs dât di gustâ al voli, prove a puartâur la ceste a lis frutis, cussì di cavalîr tu deventis avon!

MASSIMO
- (a Marianna) Marianna, sabide o balìn insieme, jo e te par dute la sere!

MARIANNA
- Se nol ven cualchidun altri che al sapani miôr di te, cualchi zîr di valzer lu fasìn!

SERGIO
- (a Marianna) Ancje jo, ancje jo!

NORINA
- (protestando) O sin ancje noaltris!

CARMELA
- (protestando) No je dome Marianna!

MARIANNA
- (a Massimo) Cun te o balarai parcè che tu sês brâf! (a Sergio) Cun te un pôc di mancul, parcè che tu sês un  vuadoladôr e po o volarès tornâ a cjase cu la cjavile sane!

CARMELA
- (a Marianna) Vegnial ancje Cencio?

MARIANNA
- Di sigûr! Lui nol volarès, ma jo lu strissini!

NORINA
- Ancje se nol sa a balâ?

MARIANNA
- Ma jo o bali! E mi plâs! Lui mi fâs companie, come simpri! A riviodisi!(esce)
CARMELA
- Viodistu ce mût di fâ!? A cjase mê no varès tante libertât!

NORINA
- Nancje li di me, paraltri e fâs une vite plui biele da la nestre!

CARMELA
- Jê e je maridade!

NORINA
- Ancje mê mari e tô mari a son maridadis!

MASSIMO
- No à mai cjatât un mascli che le dome!

SERGIO
- Se mi faseve la sene che e à fât la setemane passade inte ostarie, le varès pacade pulît!

CARMELA
- Parcè, aie fât alc?

MASSIMO
- No savêso? Ducj a'nt fevelin in paîs! In ostarie al jere Cencio che al zuiave di cjartis cui amîs!

SERGIO
- Jê e je vignude dentri e i à domandât "âstu cjolt chel che ti ai dit"?

MASSIMO
- E Cencio al à tirât fûr il pacut che al veve in sachete!

SERGIO
- "A son dôs oris che ti spieti a cjase" e à berlât!

MASSIMO
- E je lade dongje dal taulin, lu à cjapât pal copin e lu à jevât di pês!

SERGIO
- "Mars! Vie a cjase" i à dit!

MASSIMO
- A noaltris che o jerin ducj ator che si cjalave il zûc, nus sbrissave di ridi!

SERGIO
- "Cencio, dîsjur ai tiei amîs che  no mi plâs di jessi la femine di un bec, palacuâl ti vuei a cjase cun me"!

CARMELA
- E voaltris?

MASSIMO
- O sin restâts a bocje vierte! Cui podevial imagjinâsi  une robe di chê fate!

NORINA
- Paraltri e à coragjo! Un coragjo di leon!

MASSIMO
- Fin tant che e cjate pioris! Cun me no filarès caligo!

SERGIO
- No sai!

MASSIMO
- Jo le sopuarti dome parcè che e je un toc di biele femine!

SERGIO
- No je par te, fantat!

MASSIMO
- Pfui! Se o volès....!

CARMELA
- Sint mo, ce discors che a fasin!

NORINA
- O sin ancje noaltris chi!

SERGIO
- E cui isal che al dîs alc di voaltris!

MASSIMO
- Juste ben! Cui isal che al fevele di vô? Frutis, us saludi, che jo o ai alc di fâ!

SERGIO
-O ven cun te, che o ai di fevelâ cun to pari. (escono)

NORINA
- Ehi! E il zei?

CARMELA
- Nol è lavôr di oms. Bisugne capîju!

NORINA
- La Marianna sal varès fat puartâ!

CARMELA
- E varès fat ancje jê come dutis lis feminis!

NORINA
- Âstu viodût come che e à tratât il so om?

CARMELA
- Nol sarà migo un om, Cencio!

NORINA
- Par jessi om al è om. Forsit i mancje un pôc di gnerf. Ma dopo lu à ancje bussât!

CARMELA    - A cjase mê no sucedin robis dal gjenar. Gno pari nus  bastonarès!

NORINA
- Ancje li di me se al è par chel! No si fasin mignagnulis. Ma chei doi, cjale li: un moment si berlin e un moment si vuelin ben come doi colombins!

CARMELA
- Jo o soi stade arlevade dulà che i bregons ju puartin i oms! Anìn! Anìn!

NORINA
- Cumò o ven ancje jo! Ma o resti cu la idee che a la Marianna il zei lu varessin puartât! (escono)

SCENA UNDICESIMA
(entra Cencio rabbuiato e nervoso)

CENCIO
- (verso l'interno) Marianna, isal parecjât di gustâ?

MARIANNA
- (entrando) Ce fâstu culì, a cheste ore?

CENCIO
- Al è pôc lavôr. Si fasin mancul oris! E je la crisi!

MARIANNA
- E la paie?

CENCIO
- E sarà mancul ancje chê!

MARIANNA
- Bisugne cjatâ alc di fâ! Dismoviti! Domande tor ator!

CENCIO
- Jo o sai fâ il gno lavôr e nuialtri! Dute colpe dai parons che a son bogns dome che di metisi bêçs te sachete e si frein di noaltris lavoradôrs che o murìn di fan!

MARIANNA
- Protestant no si mangje! Tu stâs fevelant cu la bocje  di chei altris! (esce)

CENCIO
- (accalorandosi) Jo o feveli cu la mê bocje! Voaltris feminis no vês capît nuie, no savês come che al và indenant il mont! Bisugne protestâ, bisugne lotâ, bisugne resonâ......

MARIANNA
- (rientra, stende una tovaglia sul piedistallo, avvicina due sedili, trasformando l'angolo in una specie di cucina).... cul to cjâf, bisugne che tu resonis, cul to cjâf! Ti cognòs, nol è Cencio che al fevele cussì!.... (esce)

CENCIO
- (sedendosi) No 'nd ai avonde in fabriche di cuistionâ.  Tu vegnis a cjase e tu pensis che almancul la femine e sedi de tô bande! Siôr no! Ti tocje berlâ ancje a cjase, ti tocje di stropâi la bocje a la femine che no ti lasse in pâs!

MARIANNA
- (rientra con due piatti sui quali ci sono rispettivamente due fettine di salame e una fetta di polenta. Posando il piatto con il salame davanti a Cencio) La bocje a mi no tu me  stropis! Tu vegnis a cjase rabiôs, tu âs di sbrocâti! Ben, sbrochiti! Ma cheste famee e je fate di dôs personis: jo e te. Isal clâr? Ancje jo o lavori! Ancje jo soi strache! Ancje jo o ai di sbrocâmi! E alore o feveli ancje jo!

CENCIO
- (scoppiando)  Finìnle!! E je ore di finîle! No ti sopuarti plui! (guardando il piatto che ha davanti a sè) E fâs miôr di mangjâ, almancul! Ce ise chê robe che tu mi âs puartât? Tu sâs che no mi plâs brustulît! Porco boie! (prende il piatto e lo scaraventa fuori scena)

MARIANNA
- (lo guarda per un attimo in silenzio, poi, per nulla intimorita) Chel al jere il salam e cheste e je la polente! (scaraventa il piatto dove Cencio ha buttato il suo) E se tu vuelis mangjâ, cumò, ti covente lâ in curtîl! (prende con energia la tovaglia ed esce)

CENCIO
- (dopo un attimo di sorpresa, stizzito, esce dalla parte opposta)

SCENA DODICESIMA
(si spengono le luci di scena e si accendono i fondali. Al suono di un'allegra musica da ballo, irrompono in pedana Norina, Sergio, Massimo e Carmela danzando ed il ballo durerà per il tempo necessario. Entra Monumento ed andrà sul suo piedistallo)

MASSIMO
- (gridato) Balâ!

SERGIO
- (c.s.) Bevi!

MASSIMO
- (c.s.) Cjantâ!

SERGIO
- (c.s.) Zujâ!

CARMEL
- (c.s.) Spietâ!

NORINA
- (c.s.) Sielzi!

MASSIMO
- (c.s.) Dentri cjase a son sûrs!

SERGIO
- (c.s.) Fûr di cjase a son scrovis!

CARMELA
- (c.s.) La mari no vûl!

NORINA
- (c.s.) Il pari al cride!

MASSIMO
- (c.s.) Cirî!

SERGIO
- (c.s.) Provâ!

CARMELA
- (c.s.) Sperâ!

NORINA
- (c.s.) Murî!

SCENA TREDICESIMA

(entra Marianna che si lancia nella danza da sola)

MARIANNA
- (gridato) No! No si à di murî! (a Monumento) Mandi Monument!

SERGIO
- (piantando Norina e correndo verso Marianna) Il to muliment o soi jo! Balìn!

MARIANNA
- O sielç jo! E no ti vuei! (continuando a ballare, a Massimo)O vuei te!

SERGIO
- (torna da Norina e riprende a ballare con quest'ultima)

MASSIMO
- (lascia Carmela e va ad abbracciare per il ballo,  Marianna) Dut par te, Marianna! Dut par te!

MARIANNA
- (dopo alcuni passi di danza) No sta a strenzi!

MASSIMO
- (gridato) E cui no lu fasarès!

MARIANNA
- (c.s.) Gjave chê man!

MASSIMO
- (c.s.) Ti plâs! Ti plâs ancje a ti!

MARIANNA
- (c.s.) No strucâ!

MASSIMO
- (c.s.) Anìn intal zardin!

MARIANNA
- (c.s.) No'nd è  zardins culì!

MASSIMO
- (c.s.) Tai prâts, ca daûr!

MARIANNA
- (si blocca di colpo e staccandosi da Massimo, fa partire un sonoro schiaffo) Chest al è pal invît di lâ tai prâts ca daûr, dulà che al è miôr che tu puartis tô sûr. (secondo sonoro schiaffo) E chest al è par la palpade di cûl! Al è miôr che tu palpis chel da la tô morose!

MASSIMO
- (sorpreso ed impotente) Mate! Tu sês mate e scrove!! (fugge a sinistra, seguito da Carmela, Norina e Sergio che lo canzonano ridendo)

MARIANNA
- (all'indirizzo di Massimo) Stupit, cjastron, gnorant!

MONUMENTO- (dal piedistallo, recitando) Così dalla scrofa  discende la donna sozza, che mai si lava e nel pattume ingrassa; dalla volpe la donna saccente; dalla scimmia quella pestifera, brutta, intrigante; dalla terra quella greve e indolente; dal mare quella volubile.....

MARIANNA
- Ce âstu di fevelâ?

MONUMENTO- Di cemût che le pensavin une volte, pocapi! Pense che chest altri grêc a 'nd à scritis di cuetis e di crudis su lis feminis!

MARIANNA
- Tratadis come besteatis, insume!

MONUMENTO- Propit divignudis des bestiis!

MARIANNA
- Parcè si compuartino cussì cun me?

MONUMENTO- Forsit parcè che la femine je stade fate cu la  cueste dal om e no  il incontrari. Forsit l'om si à dât une vore di impuartance e la femine je à lassâde cjoli!

MARIANNA
- Jo volevi dome che balâ, divertîmi un pôc!

MONUMENTO- La femine no je nuie plui di un zuiatul, pal om!

MARIANNA
- E tu, ce pensistu?

MONUMENTO- Jo tant che lôr, Marianna! (gesto di reazione di Marianna) Une vore di timp fa! Cuant che o jeri vîf! Cumò, no!

MARIANNA
- Alore mi tocje spietâ che ducj i oms a deventin di clap?

MONUMENTO- No sai a dîti se ti torne cont. Forsit ti tocjarà spietâ che dal arbul a nassin i bombons!

MARIANNA
- A'nt  nassaran! Une dì i miei fîs ju cjataran  come che ju ai cjatâts jo sore dal arbul implantât dal nono!

MONUMENTO- Indi vûl une vore di fede, Marianna!

MARIANNA
- I crodarai fin in font!

 (si siede sulla pedana e si abbandona ad un silenzioso pianto)

SCENA QUATTORDICESIMA

(si spengono le luci del fondale e si accendono le luci di scena. Da sinistra entra Cencio)

CENCIO
- (avvicinandosi a Marianna, anche lui triste e depresso) Ce fâstu culì, di bessôle? Lin a cjase! Parcè ti vegnial di vaî?

MARIANNA
- O fevelavi cul monument!

CENCIO
- Cul monument? Isal tant timp che a fevelin i monuments?

MARIANNA
- Al sarès lunc di spiegâ! Dutcâs il monument al à dit che al sarà dificil che a nassin i bombons intal gno arbul!

CENCIO
- Tal ai dit ancje jo che no nassin bombons su chê plante. Bisugne cjalâ lis robis cemût che a son inte realtât, Marianna, no crodi che i monuments a fevelin!

MARIANNA
- Bisugne crodi in alc! Ancje tu, cîr di fevelâ cun cualchi monument, parcè che di ca a un pôc o sarìn in trê!

CENCIO
- Oh! Ce brute gnove, Marianna!

MARIANNA
- E je une biele gnove, invecit!

CENCIO
- No'nd è plui di lavôr! Mi an metût in libertât. Ce fasarìno?

MARIANNA
- (animandosi) Par me, par te, par chel che al nassarà  alc bisugne fâ! Une creature che e nas e je une robe biele, gnove!

CENCIO
- Ce brute vite!

MARIANNA
- (a Monumento) Dîural ancje tu, Monument, a cheste int, che no bisugne molâ mai!

CENCIO
- (a Marianna) Va ben! Va ben! Marianna! Ma no stâ a fevelâ cui claps, se no ti cjapin par une voltade di cjâf!

MARIANNA
- Ce impuartial? Jo e te si capìn, jo e te insieme o sin  il mont!

CENCIO
- Jo e te parcè che si volìn ben, ma chei altris no lu san!

MARIANNA
- Cuntune  vite gnove che e sta rivant, ducj a capiran!

CENCIO
- Al sarà dûr lâ indenant!

MARIANNA
- Al è avonde no tirâsi indaûr!

CENCIO
- (dopo una pausa) Anìn a cjase!

MARIANNA
- (alzandosi) Anìn! (cambia tono) Cjale che cheste sere, balant, Massimo mi à metudis lis mans intor.

CENCIO
- (arrabbiandosi) Ce isal? Ah! Brut sporc, cragnôs!  Cumò o voi a molâi cuatri pachis!

MARIANNA
- (fermandolo) Nol ocor! (ridendo) Lu ai bielzà sistemât jo par lis fiestis! (escono a sinistra)
MONUMENTO- (scendendo dal piedistallo ed avviandosi ad uscire.  Recitato) Un'altra donna, il dio la fece dall'ape: chi si è preso in moglie costei, ha successo; su di lei sola infatti, non si posa il biasimo, amorosa invecchia con lo sposo che la ama dopo aver generato una prole bella e dal nome dignitoso. Tra le donne è la più notevole e una grazia divina la avvolge. Donne siffatte sono le migliori e le più accorte che Zeus dà in dono agli uomini. (esce)
SCENA QUINDICESIMA
(entrano Carmela e Norina)

NORINA
- Cjale! Une di gnove! A cjase mê a vuelin che mi maridi:" une bocje di mancul che e  mangje", al a dit gno pari!

CARMELA
- Tu sarâs une vore contente, no?

NORINA
- No sai se o ai di fâ un salt di contentece. Ancjemò no an decidût cun cui che o ai di maridâmi!

CARMELA
- Ben, ma intant tu vâs fûr di cjase. Tu âs simpri dit che no tu viodevis la ore di scjampâ!

NORINA
- Sì, ma cuntun om che mi plâs!

CARMELA
- Tu âs Sergio!

NORINA
- Nol mi displâs! Ma tocje lâ in cjase: di une mari a une madone, di un pari a un missîr! A son piês  dai miei.

CARMELA
- A son vecjos, a muerin e tu restis parone!

NORINA
- Mi tocjarà curâ i vecjos cuant che no staran plui in pîts e ancje chê sdrume di fradis e di sûrs che a son in chê cjase!

CARMELA
- Al è il destin di noaltris feminis, benedete!  Bisugne viodi di contentâsi!

NORINA
- Cualchi volte o invidi Marianna!

CARMELA
- Chê sgrifigne morôs e je stade simpri mate e no fâs une biele vite!

NORINA
- Ma e je libare!

CARMELA
- Libare di fâ malegraciis! Dal rest ancje so pari nol è stât bon di domâle cuant che e jere zovine. Un mascli, al diseve!

NORINA
- E  zuiave a saltâ la musse cui fantats! E e vinceve!

SCENA SEDICESIMA

 (entra Marianna con una bicicletta da uomo, carica di borse e ceste)

MARIANNA
- Bondì, frutis! O sês in ritart, mi pâr!

CARMELA
- O vin timp, noaltris. No fasìn lavôrs extra!

NORINA
- (a Marianna) Vegnistu a lavâ in biciclete?

MARIANNA
- O ai bielzà lavât a buinore. Cumò o voi a puartâur la robe ai Zille. Daspò o voi li di Cescot a spandi fen. Par furtune che Meni mi à prestade la biciclete, senò no fasarès in timp!

CARMELA
- E je di om la biciclete!

MARIANNA
- Di femine no 'nd à, e jo mi contenti.

CARMELA
- (maligna) Cuant che no si à un tic di chel che si dîs, no si abade!

MARIANNA
- (a Carmela) Ce disistu?

CARMELA
- (sbottando, con durezza) O dîs che bisugne vê un alc di ritegn, no puartâ vie il morôs a chês altris!

MARIANNA
- (a Carmela) Cjo, sturnele! Jo no puarti vie nuie a dinissun!

CARMELA
- (a Marianna) Ce âstu fat chê altre sere, a balâ cun Massimo?

MARIANNA
- Lu ai cjolt par fâ un zîr di valzer. Che al jere il to morôs no lu savevi. Tegnital strent, e in bon, che jo no ai dibisugne di oms, o'nd ai avonde dal gno!

CARMELA
- (a Marianna) Eco! Tu fasarâs miôr a cjalâ il to!

MARIANNA
- Ce aio fat di mâl? Ce aio fat?!

NORINA
- Tu i âs dât doi scapelots!

MARIANNA
- (a Norina) Dajurai ancje tu se no stan a puest cu lis mans! (alle due) Mandi frutis, se no o fâs tart! (inforca la bicicletta e se ne esce)
NORINA
- (a Marianna che è uscita) Se lu fâs jo, mi copin! (a Carmela) Ce mostre di femine!

CARMELA
- Une besteate e je! Âstu viodût? E va ator cu la biciclete di om e monte in siele jevant sù la gjambe! E je une vergognose!

NORINA
- Ma si fâs rispietâ! (cambia tono) Ma no tu mi disis nuie. Tu sês morose e no tu disis nuie! Massimo ti aial domandât?

CARMELA
- No! Ma jo i stoi sot, no lu moli. Se mi dîs alc , jo i rispuint di sì!

NORINA
- Ancje se al fâs il moscardin cun dutis lis feminis?

CARMELA
- Bisugne compatî, a son masclis!

NORINA
-  La Marianna.....

CARMELA
- La Marianna, intes nestris condizions, e fasarès come noaltris!

NORINA
- Forsit.....

CARMELA
- (raccattando il cesto e il "lavadôr") Anìn a lavâ senò e ven gnot! (per uscire a destra)

NORINA
- (La segue ritardando l'uscita)
SCENA DICIASSETTESIMA
(Entra Sergio)

SERGIO
- (A Norina) Cjo, piçule!

NORINA
- Mi clami Norine!

SERGIO
- Sì! Sì! Va ben. Disimi, âstu viodût Cencio o la Marianna di chestis bandis?

NORINA
- Cencio no lu ai viodût, la Marianna e je  lade vie in biciclete a puartâ blancjarie. (cambia tono) Sintimi, jo o volarès fevelâ cun te!

CARMELA
- (tornando, a Sergio) Âstu voie di balâ ancje tu cun chê cragnose?

SCENA DICIOTTESIMA
(entra Massimo)

SERGIO
- (a Carmela) Jo no ai di chês vois, ninine! (indica Massimo)  Baste un par paîs che si gjave chê pice!

MASSIMO
- (a Sergio) Âstu alc ce dî?

SERGIO
- (a Massimo) Nuie! Ma ti viôt rabiôs! No sta a inrabiâti!  E larà miôr la volte cu ven!

CARMELA
- Al sarâ lui a patafâle cun doi patafs! E varès chel che si merte!

NORINA
- (a Sergio) Cirivistu Marianna par prenotâ il bal? A mi nol mi larès ben!

SERGIO
- (a Norina) Se o ves voie di fâlu, lu fasarès e a ti nol à di interessâti!

MASSIMO
- (a Sergio) Se tu âs voie di fâ alc, tegnite pûr! O soi cunvint che timp o tart, une femine cussì, e mole!

CARMELA
- Si viôt lontan un chilometro di ce gjenar che e je!

NORINA
- (a Sergio) Spieghiti! Ce volevistu di Marianna?

SERGIO
- Il so om al è disocupât e il Cjastalt al varès bisugne di un, par fâ lavôrs!

CARMELA
- Pocapi! Se lu cjol, e sarès une furtune, par Cencio!

NORINA
- (a Sergio) Il Cjastalt? Il vedran! Domandiji se al à dibisugne di une femine. Se si maridìn, al podarès jessi comut!

MASSIMO
- (a Norina) In buinis mans tu laressis!

SERGIO
- (a Norina) Se si maridìn tu 'nd varâs di ce fâ a cjase , che la metât e baste e vonde!

CARMELA
- (a Norina) Po! Chel al à vût plui feminis che cjavêi sul cjâf!

MASSIMO
- Difat al è spelât come un ûf! Ju à piardûts ducj in bataie!

NORINA
-  Isal stât in vuere?

MASSIMO
- No chê vuere che tu pensis tu!

SERGIO
- (a Norina) Ben! Piçule! Tu dal Cjastalt no tu vâs. Si sino capîts?

CARMELA
- Se Massimo nol vûl, nancje jo no voi!

MASSIMO
- (a Carmela) Jo no comandi a cjase tô. A cjase mê,  feminis passadis par il Cjastalt, no'nt vegnin dentri. In ogni câs, al cîr un om, (a Sergio) e se tu vûs cjatâ Cencio, al è in ostarìe!

NORINA
- (a Sergio) O volarès fevelâ cun te!

SERGIO
- (a Norina) Fevele! O soi ca!

NORINA
- ( a Sergio) Si maridìno jo e te?

SERGIO
- (a Norina) Va  a lavâ, ninine, no ai timp, cumò, di fevelâ di chestis robis. O larai in ostarie ancje jo!

NORINA
- (a Sergio) Mi clami Norine!

CARMELA
- (a Massimo) Sintistu? Chêi doi culì, a fevelin di maridâsi!

MASSIMO
- (a Carmela) E alore? Vûstu maridâti ancje tu cun lôr? A son avonde in doi!

CARMELA
- (a Massimo) O fevelavi par me!

MASSIMO
- (a Carmela) Ah! Tu vuelis maridâti ancje tu! Auguri!

NORINA
- (a Massimo) Carmela e volarès sposâsi cun te!

MASSIMO
- Cui lu aial dit?

NORINA
- (indicando Carmela) Jê!

CARMELA
- (a Norina) Tâs, sempiolde!

NORINA
- (a Carmela) Tu mal âs dit prime!......

MASSIMO
- (a Sergio) Sint ce discors che a fasin lis frutis!

SERGIO
- (alle due) Lassait che di chestis robis a'nt  fevelin  i oms che a capissin alc! (a Massimo) Lin a fâ une paritide!

MASSIMO
- (alle due) Frutis o ai fat une pensade: o decidìn plui tart, sul murî dal dì! Cu la scuretât si  intindisi miôr! (esce con Sergio)

CARMELA
- (a Norina) Tu sês propit baùche! Nol coventave dîi nuie!

NORINA
- O volevi meti une buine peraule! Mi pareve di dâ une man!

CARMELA
- Che Diu nus judi di chê judade! Tu ju âs fats scjampâ ducj i doi!

NORINA
 - Ma a tornin, a an dit, tal scûr!

CARMELA
- (uscendo) Cjale che tal scûr no si fasin domandis di matrimoni!

NORINA
- (seguendola) Ah! No!?

CARMELA
- Oh! Tu sês indaûr come la code dal purcit! (escono)

SCENA DICIANNOVESIMA

(entra Cencio, correndo)

CENCIO
- Marianna, Marianna! (cerca sulla destra).
MARIANNA
- (entra da sinistra con la bicicletta) O soi ca! Ce ti colial?

CENCIO
- Marianna, buinis gnovis! Il Cjastalt mi fâs lavorâ! Cualchi ore in dì, par intant. A son lavôrs diviers che  no sai nancje fâ, ma bisugne inzegnâsi!

MARIANNA
- Viodistu! Ce disevio? Cu la buine volontât si cjate. Si cjate simpri alc di fâ. Baste no vê un braç lunc e un braç curt, se no lis mans no si cjatin!

CENCIO
- Al cîr ancje une femine pai lavôrs di cjase. I ai dit che tu saressis tu, daspò o ai pensât che tu 'nd âs une vore di robis di fâ!

MARIANNA
-  O sopressarai di gnot. Dôs o trê oris in dì lis cjatarai. Diji di sì! O tacarai a partî da la fin dal mês, cumò mi covente lât indenant cui altris lavôrs. Tu, cuant scomencistu?

CENCIO
- Doman di matine. Sêstu contente, Marianna?

MARIANNA
- O soi contente, sì! No bisugne mai disperâsi! Mi disevi: cuant che si à une buine volontât e la salût, il lavôr al ven fûr di bessôl!

CENCIO
- Sigûr che a son pocjis oris!

MARIANNA
- Dut al jude! Bisugne lâ indenant come che si pues! Al saltarà fûr alc altri. Alc si cjate simpri. (cambia tono) Intant cjape, puartiji la biciclete a Meni e ringrazilu! Doman, se mi coventarà ancjemò, je domandarai di gnûf. Jo o voi a parecjâ di cene. Dismoviti! No sta a fermâti in ostarie, senò o torni a cirîti!

CENCIO
- O voi..... e o torni! (esce con la bicicletta)

SCENA VENTESIMA

(entra Monumento e va a piazzarsi sul piedistallo)

MONUMENTO- Tu dovaressis lassâi un pôcje plui di libertât a chel pûar om!

MARIANNA
- Tu mi âs dit che une volte lis feminis a jerin metudis dongje des bestiis! E i oms?

MONUMENTO- No! I oms, no!

MARIANNA
- Alore ju met dongje jo! Sâstu ce che al è un om? Un lôf! Se tu i molis une man, ti mangje un braç.

CENCIO
- Ma Cencio no mi pâr un lôf!

MARIANNA
- Parcè che jo o  soi une tigre, senò....

SCENA VENTUNESIMA

(entra Massimo)

MARIANNA
- (continuando).... altri che braç! Dute al mi mangjarès!

MASSIMO
- (fraintendendo) Sigûr! Ancje jo lu fasarès vulintiron!

MARIANNA
- (a Massimo) Cui isal vignût? Ah! Sêstu tu?  (a Monumento) Cjale! Al è rivât propit just!

MONUMENTO- (a Marianna) Chest al è plui piore di chei altris!

MARIANNA
- (a Monumento) Ma cu lis mans, cu la lenghe!

MASSIMO
- (a Marianna) Cun dut chel che tu vûs, Marianna!

MARIANNA
- (a Massimo) Sêstu vignût a cjapâ il rest dai patafons che no ti ai dât?

MASSIMO
- (a Marianna) No! No! Mi pareve di capî che cumò tu jeris in vene!

MONUMENTO- (a Marianna) Nol à capît che tu sês tu che tu âs di decidi!

MARIANNA
- (a Monumento) Sigûr!

MASSIMO
- (a Marianna) Ma alore parcè chê altre sere no volevistu?

MARIANNA
- (a Massimo) No tu âs ancjemò capît che bisugne che tu  restis distant di me!

MASSIMO
- (a Marianna) Ma a distance no si pues!

MONUMENTO- (a Marianna) Chest no si rive fâlu resonâ!

MARIANNA
- (a Monumento) Si pues! Si pues!

MASSIMO
- (a Marianna, allungando le mani per prenderla) Viodistu che in distance no rivi? (si avvicina)
MARIANNA
- (a Massimo) Ma jo sì che o rivi! (lo colpisce sulle mani  protese)

MASSIMO
- (ritirandosi) Porco boie! Ce sistemis sono? Prime tu vuelis, daspò no tu vuelis plui. Insume deciditi: o ben sì, o ben no!

SCENA VENTIDUESIMA

(entra Carmela)
CARMELA
- (a Massimo) Ce aie di decidi?

MASSIMO
- (a Carmela) A rispuindimi se si sta ben maridâts o no! Prime di fâ un pâs dal gjenar, o cjapi informazions!

MARIANNA
- (a Monumento) Sint lis balis che a contin i oms!

MONUMENTO- Parcè che  a son feminis che ur crodin!

CARMELA
- (a Marianna) No ti aie domandât alc?

MARIANNA
- (a Monumento) Alore lis feminis a son dutis stupidis!

MASSIMO
- (a Marianna) Tu puedis dîlu!

CARMELA
- (a Marianna accorgendosi che la medesima non parla  direttamente con lei) Disevistu par me? Ma cun cui fevelistu?

MARIANNA
- (indicando il monumento) Cul unic che al mi capìs: lui!

CARMELA
- (a Marianna) Cun cui?

MARIANNA
- (a Carmela) Cul Monument!

MASSIMO
- (a Carmela) Puare sturnele! No viodistu che ti cjol pal boro!

MONUMENTO- Sta cidine, Marianna, chescj no rivin a capî!

MARIANNA
- (a Monumento) In chest paîs a nassin ignorants e a muerin baùcs, se nissun nol sclarìs!

CARMELA
- (a Massimo) No viodistu che e  fevele cul clap?

MASSIMO
- (a Marianna) Cjo! Fâstu par fente o par dabon? 

MARIANNA
- (a Massimo) Tu sâs che jo  o fâs par dabon! (a Carmela) E tu sveiti! Se chest (indica Massimo) al è par vêr il to morôs, molilu, parcè che al è gnogno par caratar e sempiolt di nassite!

MASSIMO
- (a Marianna) No tu rispuindis e tu ufìndis!

MARIANNA
- (a Massimo) Jo mi divertìs e o cîr di fâi passâ la  ore a Carmela, puare femine!

MASSIMO
- (a Marianna) Sint, jo o sopuarti dut parcè che tu sês femine, ma se tu mi tiris a ciment, ti doi un pataf che ti mandi  ducj i dincj ju pal cuel!

SCENA VENTITREESIMA

(entrano Sergio e Norina)

MARIANNA
- (a Massimo) Venmi dongje e tu cjapis il rest! (a Carmela) E tu crodimi, che al è miôr! Tu vuadagnis di sigûr!

SERGIO
- Ancjemò barufe? (a Massimo) Âstu provât di gnûf (indicando  Marianna) e ti è lade sbuse?

MONUMENTO- Marianna, cjale, a'nd è  rivâts masse, cumò!

MARIANNA
- (a Monumento) No mi fasin pôre nancje se a rivin in mil!

CARMELA
- (a Marianna) E jo o dovarès crodii a une mate che e fevele cui monuments?

NORINA
- Cui ise che e  fevele cui monuments?

MASSIMO
- Cui ise in chest mont che al pues jessi cussì stupit:  la femine! E da lis feminis dal paîs: la Marianna!

SERGIO
- (a Marianna) Di cuant isal che tu fevelis cul ciment?

MARIANNA
- (a Sergio) Di cuant che cjâfs di fâ pedôi come voaltris a an scomençât a lâ in zîr pes stradis!

NORINA
- (a Marianna) Ti rispuindial?

MASSIMO
- (a Norina) Cui?

NORINA
- (a Massimo) Il monument!

CARMELA
- (a Norina) Tu sês simpri plui sempiolde! Cemût fasial a fevelâ un toc di marmul?

SERGIO
- (a Marianna) Che tu sedis une biele femine no si pues dineâlu, buine ancje di fâ risussitâ i muarts, ma che tu fasessis fevelâ i claps...

MASSIMO
- (a Carmela) Nus sta menant a ghirli ducj! Lin vie di ca, parcè che se mi fâs pierdi la pazience i met par dabon lis man intor!

CARMELA
- (avviandosi, a Marianna) Che tu jeris bislache lu an simpri dit ducj, ma no pensavi che tu fossis stade mate!

SERGIO
-  (a Marianna) Fasiti visitâ di un miedi, Marianna!

NORINA
- (a Marianna) Stâstu pôc ben?

MARIANNA
- No vâl propit la pene di fevelâ cun voaltris. Al sarès timp pierdût spiegâus alc! Tornait intal stali dulà che o sês vignûts fûr, parcè che, chel al è il vuestri puest: ma us racomandi, cuant che o vais dentri, tirait fûr lis bestiis parcè che se us stan masse dongje a deventin plui stupidis!

MASSIMO
- La inteligjence dal paîs e à fate la predicje. Us racomandi di scoltâle parcè che di chi a un pôc e cjaparà il puest dal plevan! (esce con Carmela)

SERGIO
- (uscendo) E je fûr dai semenâts! E lavore masse e forsit il çurviel.... (a Norina) Anìn, scrice!

NORINA
- (si è fermata a guardare Monumento) O ven! (gira intorno alla statua con curiosità, cercando di attirarne l'attenzione) Psst! Psst! (Monumento naturalmente non la bada. Norina si fa più ardita. Sottovoce) Ehi! Ehi! (non ricevendo risposta alcuna, a voce più alta) Ohu! Alore, rispuindistu?

SERGIO
- (tornando) Piçule, moviti!

NORINA
- (si spaventa perchè crede sia la voce di Monumento) Eh!  (poi si accorge che chi la chiama è Sergio) Ah! Sì! O ven, cumò o ven! (esce correndo)

MONUMENTO- (recitando) Tutti perirono gli uomini di Lemno, uccisi  dalle tradite mogli, la puzza delle quali aveva procurato la lite. E senza pietà giovani e vecchi assasinarono e sacerdotesse armate divennero, finchè sull'isola approdò Giasone e per non estinguer la razza dei Lemni, vinte dalla lunga astinenza, s'accoppiarono agli Argonauti, bennati avventurieri...... (Si blocca e guardando in alto) Ah! Gjude cjan! Ancje la sisile, cumò!

SCENA VENTIQUATTRESIMA
(Entra Marianna)

MARIANNA
- Di gnûf i colomps?

MONUMENTO- Cheste volte e à di jessi stade une sisile.

MARIANNA
- O sintivi a  mugugnâ. Fevelavistu par disperazion? Culì nissun nol ti scolte!

MONUMENTO- I vecjos a vivin di ricuarts e jo che o  ai tancj agns, o ai ancje tancj ricuârts. Ma la memorie  mi sosten simpri mancul!

MARIANNA
- No tu sês furlan, ma parcè fevelistu come noaltris?

MONUMENTO- Cun ducj i agns che a son passâts di cuant che mi an plantât ca sore! Almancul la lenghe le ai imparade!

MARIANNA
- No isal alc ce imparâ in chest paîs?

MONUMENTO- Ni culì, ni in nissune altre bande dal mont fintant che si resone cussì. Prin mi ricuardavi di cuant che lis feminis di un lûc come chest a an copât ducj i masclis. A crodevin di podê fâ dut bessolis, invecit.....

MARIANNA
- Copâju ducj no dîs, ma i stupits, sì! O almancul salvâ  chei come te!

MONUMENTO- Cumò che o soi fat di marmul, ma cuissà cemût che o jeri di vîf!

MARIANNA
- Di bon cûr, o speri!

MONUMENTO- No sai! Mi ricuardi dome che mi plasevin lis feminis inteligjentis, sveltis, come te, une vore biele.... une vore frescje.... une vore ben fate.... une vore stagne...

MARIANNA
- Ehi! Ehi! Ce ti lambichial tal çurviel?

MONUMENTO- Ti disevi che nol è tant di fidâsi. L'om al è femenìcul presonîr da la sensualitât e lis feminis lu svein, ancje masse!

SCENA VENTICINQUESIMA

(Le luci di scena si abbassano e si accendono i fondali, mentre appaiono Massimo, Norina, Sergio e Carmela, ombre gridanti).

MASSIMO
- (gridato) Nol si ufint un paîs!

CARMELA
- (c.s.) No si dîs mâl di chei altris!

NORINA
- (c.s.) Mai!

SERGIO
- (c.s.) Par fâ predicjis bisugne vê la cussience nete!

CARMELA
- (c.s.) Une mari buine no cope un fi!

NORINA
- (c.s.) La vite di un frut e je sacre!

MARIANNA
- (c.s.) Jo no lu ai copât! Il gno frutin  al è muart parcè che al jere debul e malât!

MASSIMO
- (c.s.) No si va a balâ gravide!

SERGIO
- (c.s.) No si fasin corsis in biciclete!

MARIANNA
- (c.s.) O lavi a lavorâ par no murî di fan!

CARMELA
- (c.s.) A'nt vuelin regulis par vivi!

MASSIMO
- (c.s.) Cun onestât....

NORINA
- (c.s.) Cun bon sens...

SERGIO
- (c.s.) E dignitât..

MASSIMO
- (c.s.) Mancul vantariis...

CARMELA
- (c.s.) Nuie stravizis...

SERGIO
- (c.s.) Plui umiltât...

NORINA
- (c.s.) E plui sintiment!... (escono di corsa. Tornano  le luci di scena)

MARIANNA
- (affranta) Cetante int triste che si cjate tal mont!

MONUMENTO- (recitato) Mortale , ma come dea bella,  Efesto modellò Pandora e Zeus la pose a vivere là dove il buono è migliore, dove il vento è profumato ed il mare è di velluto. La curiosità vinse Pandora che aprì il vaso di cui era custode e ne uscirono i mali tutti che affliggono il mondo!

MARIANNA
- Ma tu disis simpri mâl da lis feminis!

MONUMENTO- No soi jo che lu dîs, ma la storie!

MARIANNA
- E la storie le an scrite i oms!

MONUMENTO- Veretât!

MARIANNA
- E alore, figurâsi se a disin lis paiaçadis che an fat lôr!

MONUMENTO- No je vere! Al è scrit dut inte pagjine dal timp, ma bisugne dî che lis plui grandis disgraciis a nassin scuasit simpri dulà che a son feminis tal mieç!

MARIANNA
- Chest al è un discors fat di une statue mascli, se a fâlu e fos stade une statue femine si disarès che lis plui grandis disgraciis a nassin cuant che a  son oms intal mieç!

MONUMENTO- E cun chestis peraulis tu me âs incjartade cussì ben che no sai ce rispuinditi. (scende dal piedistallo) E cumò o voi a disgritulîmi i vues! (esce)

MARIANNA- Si viodìn plui tart. (prende il vaso con la pianta da sotto il piedistallo, la cura, la controlla)

SCENA VENTISEIESIMA
(Entra Cencio)

CENCIO
- (molto arrabbiato) Invecit di stâ culì a controlâ se a pichin bombons che no nassaran mai, parecje di cene!

MARIANNA
- (con calma) Va ben! Ce mangjistu?

CENCIO
- Une mierde!

MARIANNA
- (appoggia il vaso e con molta decisione fa per uscire)

CENCIO
- Indulà vâstu?

MARIANNA
- A cjoli la cene che tu âs ordenât. Intal condot in fonts al ort. Ma intindinsi, tu mangjis dut parcè che jo no voi a sfadiâ par nuie! 

CENCIO
- Finìnle di fâ i grandiôs! O soi stuf di sopuartâ  lis tôs fissazions, bute vie chel vâs (va a prendere l'albero delle caramelle) e pense di plui a la vite che o vivin ogni dì! (Prende il vaso e fa per scagliarlo lontano)

MARIANNA
- Met jù chel vâs senò tu sâs che ti fâs fâ la stesse fin. Chê e je robe mê e se tu tu volessis  e sarès ancje tô, ma tu no tu rivis a capî. Par chel che al rivuarde la nestre vite, jo le pensi come te e forsit di plui! O lavori dì e gnot come une musse...

CENCIO
- .... e tu pierdis il puest di lavôr e tu mal fasis pierdi ancje a mi. Il Cjastalt nus à mandât vie ducj i doi. Cuant che i ai domandât parcè mi à rispuindût che lis spiegazions tu mes varessis dadis tu!

MARIANNA
- E nol ti à dit nuialtri!

CENCIO
- Tu i âs spudât su la muse! Chest al à dit!

MARIANNA
- E tu, tu vegnis a cjase a berlâ, a vosonâ, a fâ il paron, a dâ ordins, cence domandâti parcè!

CENCIO
- No si spude inte muse a la int!

MARIANNA
- Nancje se cheste int e je schifose, nancje se cheste int e dîs a la tô femine che e vûl un bon servizi te sô cjase, un servizi complet, sore e sot de cuvierte!

CENCIO
- Chest aial fat?

 MARIANNA
- No! No lu à fat: tu saressis ancjemò là a lavorâ! Lui al à domandât, prometint ancje una paie, un salari plui alt!

CENCIO
- Alore, tu âs fat ben, Marianna! Scuse!

MARIANNA
- No ai fat ben! O sin a spas, ducj i doi. Bisugne cjatâ un altri lavôr dulà che no domandin il straordenari dome che a lis feminis!

CENCIO
- (dopo una pausa) O ai pensât che la nestre uniche sperance e je la Americhe. Lin vie, Marianna. A'nd è  tancj che a an lassât culì ancje i fîs! Noaltris no bandonìn nissun!

MARIANNA
- Alc o lassìn ancje nô! Un toc di cûr. Ma forsit tu âs reson, o larìn in Americhe, o deventarìn doi di chei  tancj che chest paîs al à lassât scjampâ vie!

CENCIO
- (addolorato e commosso)  Mi ven di vaî!

MARIANNA
- (riprendendosi, con energia) Ben! Ben! Spiete! Nol è ancjemò il moment. Il bastiment nol partìs cumò! Moviti! Met dongje i fagots, tire fûr lis robis che a servin e bute vie dut chel che nol covente! Lin, lin! A'nd è une vore di timp par vaî! (Escono a destra insieme)

SCENA VENTISETTESIMA

(Entra Monumento, barcollante, in evidente stato di ebbrezza)

MONUMENTO- Il dovê da lis statuis al è chel di ricuardâur a la int la glorie dal passât! Jo no mi impensi ce glorie che o ai di ricuardâ. Al sarà par chest che culì mi abadin pôc! (con fatica va a sistemarsi sul piedistallo, dove, di tanto in tanto, penderà pericolosamente da una parte all'altra). A'nt volaressin statuis plui impuartantis di me! (recitato)" Nulla così, è più orribile e più impudente della donna - come la sconcia azione che ella tramò, uccidendo il marito legittimo - molti perimmo per colpa di Elena e a te Clitennestra, mentre eri lontano, ordiva una trappola....Ma da tua moglie Odisseo, non avrai morte - assai giudiziosa è la saggia Penelope - ma ti dirò un'altra cosa e tu tienla a mente. Di nascosto fa approdar la nave nella terra dei padri: delle donne non c'è da fidarsi!"

SCENA VENTOTTESIMA

(Entra Marianna)

MARIANNA
- Disevistu alc di gnûf cuintri lis feminis?

MONUMENTO- Di vieri, une vore vieri! Di tant vieri  che o ai pensât che al sedi eterni chest dâ intor al "gentil sesso". O soi scuasit pintût di vêti conseâde cheste bataie. Forsit e je une vuere pierdude in partence come chê di don Chisciotte.

MARIANNA
- Cui isal chest predi?

MONUMENTO- Nol jere un predi, ma un cavalîr! Un cavalîr spagnûl che al faseve la vuere cuintri i mulins a vint!

MARIANNA
- Al jere stupit, alore!

MONUMENTO- No a plen. Ti someave!

MARIANNA
- No tacâ a ufìndi, eh! (cambia tono) Ma ti viôt un tic  stramp, tu someis cjoc!

MONUMENTO- Lu soi!

MARIANNA
-Parcè âstu bivût?

MONUMENTO- Par te, che tu vâs vie!

MARIANNA
- Cemût fâstu a savêlu?

MONUMENTO- Come tantis altris robis che o sai! E se o ves une buine memorie mi ricuardarès alc di plui!

MARIANNA
- Cualchi volte al è miôr no savê!

MONUMENTO- La ignorance no je une biele robe, ma cheste volte o vevi miôr no savê che tu vâs vie!

MARIANNA
- Ma jo o tornarai!

MONUMENTO- Forsit! O forsit, cuant che tu tornarâs, no sarai culì, o forsit no tu varâs bisugne di fevelâ cun me!

CENCIO
- (di dentro) Marianna, metio ancje lis dalminis intal sac?

MARIANNA
- (a Cencio, verso l'interno) Sì! A ocorin simpri! (a Monumento) Tal bastiment no vuelin che si puartìn plantis. O lassi culì, l'arbul dai bombons! Staji daûr! E se a nassin, fasimal savê!

MONUMENTO- Ti mandarai un colomp, un di chei che a fasin i lôr bisugns sore lis mês spalis. No puedin refudâsi dopo tancj agns che ur fâs chest biel servizi!

SCENA VENTINOVESIMA
(entrano Massimo, Carmela, Sergio e Norina)

MASSIMO
- (a Marianna) O sin vignûts a saludâ. No i volin tant ben, culì in paîs, a la int dal to gjenar, ma ti saludìn istès.

CARMELA
- (a Marianna) Finâlmentri o podìn stâ cuietis. I nestris oms  a saran par nô, ancje a balâ!

SERGIO
- (a Marianna) La int come te, Marianna, no à di stâ dongje di personis daben! "Miôr distant che vicin"... a an dit ancje gno pari e me mari. Cussì  o crôt che le pensin ducj! Forsit no tu âs fat nuie di mâl, ma il to mût di fâ in paîs nol plâs, nol è normâl e alore.....sì: miôr distant che  dongje!

NORINA
- (a Marianna) Mi displâs che.....

MARIANNA
- Sì, o voi vie! Jo e Cencio o lin vie insieme  parcè che si volìn ben e si rispietìn. Chest al è impuartant! O lin vie parcè che culì no si pues vivi, al mancje il lavôr, la fan e la miserie a son plui grandis dal cjampanîl! Chest paraltri nol fasarès pôre, si pues mangjâ lidric, cevole e polente brustulade cun patatis scjafoiadis, fin che si sglonfisi la panze, e istès rispietâsi un cul altri. E je la miserie dal cûr e dal çurviel che e fâs pôre! (a Carmela)  Sielç il to om, Carmela, ma ricuarditi che nol è il to paron! (a Norina) Norine, il mont nol è guviernât dai bregons dai oms. Chest o dovês capî e alore cuant che al jeve il soreli, al sarà un dì gnûf e o podarês fâ la vuestre strade siguris di no lâ a sbati cuintri i talpons dai vuestris oms, parcè che di talpons si trate, fers cu lis lidrîs implantadis fondis. Cjalait lontan, là jù in font dulà che al finìs il cîl e e scomence la tiere, parcè che al è là che al cres l'arbul dai bombons.

SCENA TRENTESIMA

(Entra Cencio con fagotti e bagagli)

CENCIO
- Anìn, Marianna, senò o pierdìn il bastiment!

MASSIMO
- (a Cencio) Ti fâs une vore di auguris, Cencio,  tu'nd âs une grande dibisugne!

CARMELA
- (a Marianna) Fevele mancul, se tu puedis, Marianna!

SERGIO
- (ai due) Us racomandi di no pierdi chel bastiment! (a Massimo e Carmela) O lin ancje nô, culì no si vuadagne nuie! (escono Massimo, Carmela e Sergio)
CENCIO
- (a Marianna) Anìn.... e je lungje la strade che o vin di fâ!

MARIANNA
- (a Cencio) Sì, la strade e je lungje e al è miôr no pierdi plui timp culì!

MONUMENTO- (a Marianna) No tu âs pierdût timp, Marianna.  (recitato) E quando il Dio s'avvide che il mondo era brutto e incompleto, fece la donna e la terra si ricoprì di fiori e su nel cielo si accesero tutte le stelle ed il loro luccicare fu guida perenne all'umanità!

MARIANNA
- (a Monumento) Cui isal che lu à scrit?

MONUMENTO- Jo!

MARIANNA
- (avviandosi) Mandi, Monument!

MONUMENTO- Mandi, Marianna!

NORINA
- (a Marianna) Mandi, Marianna, bon viaç!

MARIANNA
- (a Norina) Mandi, Norine! (esce a destra, con Cencio)

MONUMENTO- E cussì, Cencio e Marianna, a son deventâts emigrants. A son rivâts in Argjentine: vite grame ancje là jù, ma la Marianna, cence pierdisi di coragjo, lavorant come une musse , dì e gnot, e à rimetût in sest la famee. Là jù in Argjentine, e à imparât a lâ a cjaval, e  à vût cuatri fîs e tal mieç da la pradarìe e à implantât un arbul, disintjur a ducj che a sarèssin nassûts i bombons, e une dì un sarpint le à muardude e..... il sarpint al è muart!

NORINA
- Culì in paîs le ricuardin ducj. "Brave femine" a disin, cuntun caratar di bestie, ma brave femine"!

MONUMENTO- (a Norina) Sintistu chel che o dîs, Norine?

NORINA
- Sì, cumò ti sint! (va a prendere il vaso con la pianta)

MONUMENTO- Chel al è l'arbul dai bombons!

NORINA
- Lu sai!

MONUMENTO- Dulà lu puartistu?

NORINA
- Sot dal seglâr, al è plui fresc e i bombons a nassin prime!

MONUMENTO- O scomenci a crodi ancje jo che a nassaran bombons!

NORINA
- No i crodevistu?

MONUMENTO- No! Ma no sta a dîjal a la Marianna, senò e torne indaûr!

NORINA
- Parcè i oms sono prepotents?

MONUMENTO- Mah! A 'nd an ditis une vore di robis. Jo o  pensi che la cause e sedi un miluç!

NORINA
- Un miluç?!

MONUMENTO- Cuant che intal paradîs terest Eva e à mangjât  il miluç proibît, plui di metât lu à dât a Adamo e chel, par no fâsi scuvierzi dal Signôr che al stave fasint un pecjât, lu à inglutît a colp, e i è restât il roseum culì, tal cuel (indica il pomo d'Adamo) viodilu, e di chel dì no i à plui perdonât nuie a Eva, ancje parcè che ogni volte che al glot si mûf il roseum!

SCENA TRENTUNESIMA
(entra Sergio)

SERGIO
- (a Norina) Ce fâstu culì?

NORINA
- (semplice, a Sergio) O fevelavi!

SERGIO
- Cun cui?

NORINA
- (a Sergio) Cul Monument!

SERGIO
- Cjo, sempiolde, mi cjolistu in zîr? E ce isal chel vâs che tu âs intal braç?

NORINA
- (a Sergio) L'arbul dai bombons!

SERGIO
- Cîr di no rompi lis scjatulis, nine, file drete a cjase, bute vie chê plante e ancje i mateçs che ti passin pal cjâf!

NORINA
- (a Sergio, con autorità e decisione) Prin: no riscjâti  plui a clamâmi in chê  maniere. Secont: sta atent a cemût che tu fevelis, parcè che lis scjatulis tes  romp jo a ti! Tierç e ultin: se mi passarà par la anticjamare dal çurviel la idee di sposâti, o sarai jo che o decidarai i mateçs che a passaran pal gno cjâf! Si sino intindûts!? E cumò anìn a cjase!

SERGIO
- (allibito dall'improvviso cambiamento) Ma.... piçule....

NORINA
- Vûstu che o scomenci subit?

SERGIO
- (a Norina) No!... No!..  Norine! Scuse!

NORINA
- (a Monumento) Vadial ben cussì, Monument?

SERGIO
- Oh! Madone sante benedete!

MONUMENTO- (recitato) Così dalla scimmia il Dio fece la donna pestifera, brutta, intrigante; dalla volpe la donna saccente, dalla.... (si interrompe, guarda in alto e si pulisce la spalla). Porco boie!

NORINA
- (si volta a guardarlo)  Il solit colomp?

MONUMENTO- No! Chest al à di jessi un sturnel!                   

F  I  N  E


